
sþ. 502. Tillaga til þingsályktunar [277. mál]
um afnám skyldusparnaðar ungmenna.

Flm.: Svavar Gestsson.

Alþingi ályktar að fela ríkisstjórninni að leggja fyrir næsta þing frumvarp tillaga um
afnám skyldusparnaðar ungmenna í einu lagi eða í áföngum. í frumvarpinu verði byggt á
þeirri forsendu að ráðstöfunarfé Byggingarsjóðs ríkisins skerðist ekki vegna þessarar
ákvörðunar. Við undirbúning frumvarpsins verði kannað hvort unnt er að viðhalda
möguleikum skyldusparnaðar með tengslum við húsnæðissparnaðarreikningana, sbr. lög um
það efni.

Greinargerð.
Skyldusparnaður ungmenna hefur verið ákveðinn með lögum um þriggja áratuga skeið.

Lögin voru sett á þeim forsendum að
- með þeim væri ungu fólki gert kleift að spara á góðum kjörum og betri en völ var á í

bankakerfinu á sama tíma og
- með þeim væri opnað fyrir sérstaka lánsmöguleika ungs fólks.

Tilgangur laganna var vitanlega einnig sá að tryggja Byggingarsjóði ríkisins aukið
fjármagn.

Á fyrstu áratugum Byggingarsjóðsins skilaði skyldusparnaðurinn talsverðu fjármagni í
sjóðinn, auk þess sem þetta sparifé unga fólksins var betur tryggt en ella var kostur á. Oft
komu þó upp deilur um fyrirkomulag skyldusparnaðar og ávöxtun hans en reynt var að
afnema gallana með nýjum lagaákvæðum.

Lagaákvæði um skyldusparnað hafa svo fylgt lögum um Húsnæðisstofnun ríkisins. Á
síðustu árum hefur skyldusparnaðurinn verið neikvæður frá sjónarmiði Húsnæðisstofnunar
ríkisins, þannig að útstreymi hefur verið meira en innstreymi skyldusparnaðar. Nú er einnig
svo komið að skyldusparnaðurinn er ekki ávaxtaður betur en kostur er á í almenna
bankakerfinu en greiddir eru 3,5% vextir ofan á verðtryggingu skyldusparnaðarins. Er í
flestum bönkum kostur á betri kjörum en um er að ræða á skyldusparnaðinum. Auk þessa
hefur það verið svo um langt árabil að skyldusparnaðurinn hefur ekki veitt aðgang að
lánum Húsnæðisstofnunar umfram aðra. Rökin fyrir því að viðhalda skyldusparnaði
ungmenna eru því hrunin.

En fleira kemur nú til. Sá skyldusparnaður, sem felst í því að 10% af launum renna til
lífeyrissjóðanna, er orðinn forsenda fyrir lánveitingum til húsnæðiskaupa. Þess vegna er nú
fráleitt að viðhalda skyldusparnaðinum með þeim hætti sem gert hefur verið.

Ævinlega hefur verið brotalöm á innheimtu skyldusparnaðar og engin rök eru því
lengur fyrir því að viðhalda þessum skyldusparnaði að mati flutningsmanns.

Við það að fella skyldusparnaðinn niður eykst vandi Byggingarsjóðs ríkisins sem
vissulega er ekki á bætandi. Þess vegna verður jafnhliða að gera ráðstafanir til þess að bæta
stöðu Byggingarsjóðs ríkisins þannig að útstreymið til þeirra sem eiga skyldusparnaðinn
verði ekki til þess að setja Byggingarsjóð ríkisins í aukinn vanda. Nóg er nú samt. Þess vegna
er hér flutt tillaga um að málið verði athugað frá báðum hliðum og ríkisstjórn ætlað að taka á
því uns þing kemur saman í haust. Er þess að vænta að ný ríkisstjórn verði þá komin til valda
sem hefur næmari skilning á högum ungs fólks og húsnæðiskerfinu en sú sem nú situr.

Á síðasta ári nam frádráttur frá skatti vegna skyldusparnaðar alls um 342 millj. kr. og
alls voru það 10 900 ungmenni sem greiddu skyldusparnað samkvæmt yfirliti frá ríkisskatt-
stjóra dags. 28. júlí 1986. Ekki er rétt að gera ráð fyrir því að skatttekjur ríkisins ykjust
verulega vegna niðurfellingar á þessum frádráttarlið þar sem í flestum tilvikum er um að
ræða einstaklinga sem hafa mjög lágar heildartekjur.

Skyldusparnaðurinn byggðist á skynsamlegri forsendu í upphafi og hann hefur lengst af
átt rétt á sér. Nú hafa allar forsendur breyst og því er þessi tillaga flutt.

Flutningsmaður telur að niðurfelling skyldusparnaðar gæti gerst með eftirfarandi hætti:
1. Að skyldusparnaðurinn verði felldur niður í einu skrefi um áramót en jafnframt verði

gerðar ráðstafanir til þess að tryggja stöðu Byggingarsjóðs ríkisins með því að afla
annarra tekna, til dæmis með skyldusparnaði á allra hæstu tekjur, með sérstökum skatti
á stóreignir eða fyrirtæki eða með öðrum hætti með framlögum úr ríkissjóði,

2. Að skyldusparnaðurinn verði felldur niður í áföngum þannig að árgöngunum, sem
greiða skyldusparnað, verði fækkað stig af stigi.

3. Að skyldusparnaðurinn verði felldur niður í áföngum þannig að hlutfall skyldusparnað-
ar fari lækkandi á nokkurra ára bili.
f fylgiskjölum birtast upplýsingar um málið frá Húsnæðisstofnun ríkisins.

Fylgiskjal I.

Byggingarsjóður ríkisins.
(7. febrúar 1986.)

Hreyfingar á skyldusparnaði (nettó) í m.kr. í hverjum mánuði árin 1981-1985 á verðlagi
hvers árs.

Mánuður 1981 1982 1983 1984 1985
Janúar ............. 3.6 -3.9 -11.5 -44.0 -64.7
Febrúar ............ -2.1 -3.4 -10.5 -28.3 -23.5
Mars ............... 1.0 0.8 -4.3 -16.3 -17.1
Apn1 .............. -3.3 0.8 3.6 -12.4 -7.3
Maí ................ -11.6 -2.0 -1.7 -8.9 -2.3
Júní ............... -1.4 4.7 8.9 3.4 10.6
Júlí ................ 7.2 9.4 19.2 12.1 26.0
Ágúst .............. 9.9 12.7 17.6 6.0 24.2
September .......... 4.3 7.7 2.5 6.1 12.8
Október ............ -5.2 -3.7 -19.2 2.2 1.3
Nóvember .......... -0.6 2.5 -9.3 -3.4 3.8
Desember .......... 7.9 -0.3 -7.1 1.9 19.1

Samtals 9.7 29.3 -8.4 -81.6 -17.1
Brúttó:
Innstreymi .......... 139.4 212.3 436.8 509.4 613.7
Útstreymi .......... 129.7 183.0 445.2 591.0 630.8

Fylgiskjal II.

Hæstaréttardómur um vexti af skyldusparnaðarfé.
Ár 1986, mánudaginn 24. mars, var í Hæstarétti í málinu nr. 34/1984:

Húsnæðismálastjórn vegna Byggingarsjóðs ríkisins
gegn
Gunnari H. Baldurssyni
og gagnsök

upp kveðinn svohljóðandi
dómur:

Mál þetta dæma hæstaréttardómararnir Magnús Þ. Torfason, Bjarni K. Bjarnason,
Halldór Þorbjörnsson, Magnús Thoroddsen og Þór Vilhjálmsson.

Aðaláfrýjandi skaut málinu til Hæstaréttar með stefnu 17. febrúar 1984 að fengnu
áfrýjunarleyfi 14. febrúar 1984. Krefst hann sýknu af kröfum gagnáfrýjanda og málskostn-
aðar í héraði og fyrir Hæstarétti.

Gagnáfrýjandi áfrýjaði málinu með stefnu 12. mars 1984 samkvæmt heimild í 3. mgr.
20. greinar laga nr. 75/1973. Hann krefst þess, að aðaláfrýjandi verði dæmdur til að greiða
sér 641,16 krónur auk málskostnaðar í héraði og fyrir Hæstarétti eins og málið væri ekki
gjafsóknarmál, en gagnáfrýjandi, sem hafði gjafsókn í héraði, fékk gjafsókn fyrir Hæstarétti
með bréfi dóms- og kirkjumálaráðuneytisins 17. febrúar 1986.
í héraðsdómsstefnu er mál þetta sagt höfðað á hendur húsnæðismálastjórn. Af kröfum

þeim sem gerðar eru í málinu, málsreifun umboðsmanna aðilja og yfirlýsingum þeirra fyrir
Hæstarétti er þó ljóst að í raun réttri er málsókninni beint að Byggingarsjóði ríkisins og hafi
húsnæðismálastjórn verið stefnt vegna þess að hún fer með málefni sjóðsins að lögum.
Verður samkvæmt þessu litið svo á að Byggingarsjóður sé hinn eiginlegi málsaðili.
í málflutningi aðilja og hinum áfrýjaða dómi eru lög nr. 19/1965 um Húsnæðismála-

stofnun ríkisins talin hafa öðlast gildi 10. maí 1965, en þann dag voru þau gefin út. Þau voru
birt í Stjórnartíðindum 12. júní 1965. Samkvæmt 19. gr. laganna skyldu þau öðlast gildi
þegar í stað. Tóku þau því gildi við birtingu, sbr. 1. gr. og 7. gr. laga nr. 64/1943. Er því
kröfugerð í málinu ekki reist á réttum forsendum að þessu leyti.

Svo sem gagnáfrýjandi hefur lagt mál sitt fyrir dómstóla reisir hann kröfu sína á þeim
grundvelli að við útreikning vaxta og verðbóta á skyldusparnaðarfé hafi ekki verið fylgt
þeim lögum sem almenni löggjafinn hafi sett um skyldusparnað þann sem málið fjallar um.
Hafi hin ranga framkvæmd laganna jafnframt falið í sér sérstaka skattlagningu ungs fólks
sem hafi verið brot á stjórnarskrá.

því er ekki haldið fram að löggjöf sú sem hér er um að ræða hafi í sjálfu sér verið
andstæð ákvæðum stjórnarskrár. Þarf þá aðeins að huga að því hvort farið hafi verið að
ákvæðum laganna við ávöxtun og greiðslu verðbóta á skyldusparnaðarfé gagnáfrýjanda.
í lögum nr. 42/1957 var ekki sérstaklega tilgreindur ákveðinn vaxtafótur sem reikna ætti

eftir vexti af skyldusparnaðarfé. Var gert ráð fyrir því í 3. mgr. 10. greinar laganna að við
útborgun fengi innstæðueigandi sparifé sitt endurgreitt að viðbættum þeim vöxtum sem
greiddir væru af vísitölubundnum verðbréfum á innlánstímanum. Þetta verður að skilja svo,
að vextir af reikningsinnstæðu hafi átt að laga sig að vöxtum sem á hverjum tíma voru
ákveðnir af nýjum vísitölubundnum verðbréfum, þ.e. bankavaxtabréfum eftir 4. grein
laganna. Þeir vextir virðast í framkvæmd hafa fylgt vöxtum af útlánum húsnæðismálastjórn-
ar. Eftir E-lið 6. greinar laganna voru vextir af þeim lánum ákveðnir 5V2 % ársvextir. í F-lið
greinarinnar var húsnæðismálastjórn þó heimilað að breyta vöxtum þessum að fengnu

samþykki ríkisstjórnarinnar. Þetta var gert á árinu 1964 og vextir af nýjum útlánum lækkaðir
í 4% ársvexti. Er ómótmælt að vextir af nýjum vísitölu bundnum verðbréfum (bankavaxta-
bréfum) hafi verið lækkaðir til samræmis. í kjölfar þessa voru síðan vextir af skyldusparnað-
arfé einnig lækkaðir í 4% ársvexti frá 1. janúar 1965 að telja. Verður sú vaxtabreyting ekki
metin ólögleg þar sem hún studdist við löglega teknar ákvarðanir um lækkun vaxta af
útlánum, og þar með af bankavaxtabréfum, samkvæmt þeim lagaheimildum sem að framan
eru greindar. Ræður í því sambandi ekki úrslitum þó að lækkun vaxta af útlánum
húsnæðismálastjórnar í 4% ársvexti væri ekki beinlínis lögmælt fyrr en með e-lið 7. greinar
laga nr. 19/1965.

Samkvæmt framansögðu verður ekki talið að innstæða gagnáfrýjanda hafi verið
vanreiknuð vegna of lágt reiknaðra vaxta fyrir tímabilið 1. janúar til 10. maí 1965 svo sem
hann heldur fram og héraðsdómur hefur fallist á. Vaxtamunur sá sem hér er um að tefla
nemur alls 33,00 gkr. en 52,80 gkr. þegar á þá fjárhæð hafa verið reiknaðar verðbætur með
þeirri aðferð sem héraðsdómur beitir.

Með skírskotun til forsendna hins áfrýjaða dóms að öðru leyti þykir mega fallast á að
rétt hafi verið sú aðferð sem héraðsdómur beitir við útreikning á innstæðu gagnáfrýjanda er
skyldusparnaði hans lauk 18. september 1972. Átti innstæðan því þá að nema með vöxtum
82087,75 gkr. (82 140,55 - 52,80 gkr.). Þann dag fékk gagnáfrýjandi greiddar 75 139,80
gkr. Við leiðréttingu á verðbótareikningi 20. nóvember 1974 voru honum ennfremur
greiddar sem viðbót á verðbætur 4508,00 gkr. Ennfremur fékk hann greidda sem vexti sama
dag 1213,00 gkr. Ennþá voru ógoldnar 1221,95 eða 12,22 nýkr. (82087,75 - 75 139,80-
4508,00 - 1218,00 gkr.). Ber að dæma aðaláfrýjanda til að greiða gagnáfrýjanda þá
fjárhæð, en dráttarvextir verða ekki dæmdir af henni þar sem varakrafa er ekki gerð um
það.

Rétt er að málskostnaður fyrir Hæstarétti falli niður. Gjafsóknarkostnaður gagnáfrýj-
anda fyrir Hæstarétti greiðist úr ríkissjóði, þar með talin málflutningslaun skipaðs talsmanns
hans 55 000,00 krónur.

Dómsorð:
Aðaláfrýjandi, húsnæðismálastjórn vegna Byggingarsjóðs ríkisins, greiði gagnáfrýj-

anda, Gunnari H. Baldurssyni, 12,22 krónur.
Ákvæði hins áfrýjaða dóms um málskostnað og gjafsóknarkostnað er staðfest.
Málskostnaður fyrir Hæstarétti fellur niður.
Gjafsóknarkostnaður gagnáfrýjanda fyrir Hæstarétti greiðist úr ríkissjóði, þar með talin

málflutningslaun skipaðs talsmanns hans, Othars Arnar Petersen hæstaréttarlögmanns,
55 000,00 krónur.

Dómi þessum ber að fullnægja að viðlagðri aðför að lögum.

Fylgiskjal nl.

Byggingarsjóður ríkisins.
(10. september 1984.)

Hreyfingar skyldusparnaðar frá janúar 1979 til ágúst 1984
innan hvers mánaðar á verðlagi hvers árs.

(Nettótölur í millj. kr.)

Mánuður 1979 1980 1981 1982 1983 1984
Janúar ............. 2.2 3.1 3.6 -3.9 -11.5 -44.0
Febrúar ............ -4.7 -8.7 -2.1 -3.4 -10.5 -28.3
Mars ............... 0.3 -1.1 1.0 0.8 -4.3 -16.3
Apn1 .............. 0.6 0.8 -3.3 0.8 3.6 -12.4
Maí ................ 1.0 0.8 -11.6 2.0 1.7 -8.9
Júní ............... 2.1 3.7 -1.4 4.7 8.9 3.4
Júlí ................ 3.5 3.9 7.2 9.4 19.2 12.1
Ágúst .............. 4.2 5.2 9.9 12.7 17.6 6.0
September .......... 3.1 3.3 4.3 7.7 2.5
Október ............ 2.3 0.2 -5.2 -3.7 -19.2
Nóvember .......... 1.1 0.9 -0.6 2.5 -9.3
Desember .......... 4.7 6.1 7.9 -0.3 -7.1

Samtals 20.4 18.2 9.7 29.3 -8.4 -88.4
Brúttó:
Inn ................ 58.9 84.8 139.4 212.3 436.8 323.3
Út ................. 38.5 66.6 129.7 183.0 445.2 411.7

Fylgiskjal IV.

UM SKYLDUSPARNAÐ
Reykjavík, 24. apríl 1984.

Félagsmálanefnd,
neðri deildar Alþingis,
hr. formaður Þorsteinn Pálsson,
Alþingishúsinu, Reykjavík.

Á fundi húsnæðismálastjórnar hinn ll. apríl s. I. kom staða innlánsdeildar Byggingar-
sjóðs ríkisins (skyldusparnaður unga fólksins) nokkuð til umræðu. Greint var frá nýjum
upplýsingum sem borist höfðu frá veðdeild Landsbanka Íslands og málin rædd m. a. á
grundvelli þeirra. Stjórnin taldi að þar sem nú eru um tveir mánuðir liðnir frá því hún sendi
yður umsögn sína um fyrirliggjandi frumvarp tillaga um Húsnæðisstofnun ríkisins væri rétt
að vekja athygli yðar á þeim nýju upplýsingum sem fyrir liggja um stöðu
innlánsdeildarinnar , þeim viðhorfum sem fyrir hendi eru á því sviði og hverjar hugmyndir
eru m. a. uppi um breytta framkvæmd skyldusparnaðarins. Væntir hún síðan þess að þetta
verði yður tilefni til gaumgæfilegrar athugunar á VII. kafla fyrirliggjandi frumvarps um
Húsnæðisstofnun ríkisins.

Með bréfi þessu fylgja yfirlit, bæði um hreyfingar skyldusparnaðarfjár á árunum 1983
og 1984 sem og um endurgreiðslur skyldusparnaðarfjár í samræmi við heimildir í gildandi
lögum. Skal nú gera þeim atriðum nokkur skil.

Hreyfingar skyldusparnaðar á árinu 1983 eru m. a. eftirtektarverðar fyrir þá sök að í
öllum mánuðum þess árs nema útborganir lægri fjárhæðum en innborganir, að einum
mánuði undanteknum. Jafnframt er athyglisvert að innborganir aukast mjög sumarmánuð-
ina og má vafalaust rekja til sumarvinnu skólafólks. Slík þróun er að sjálfsögðu stórlega
hagstæð fyrir Byggingarsjóðinn.

Að því er varðar fyrstu mánuði þessa árs er eftirtektarvert að útborgunarfjárhæðir í
janúar og febrúar s. I. mega heita tvöfalt hærri en innborgunarfjárhæð hvors mánaðar um
sig. t því sambandi verður þó að geta þess að útborganir í janúar eru ætíð mjög háar m. a.
sakir þess að þá sækja þeir greiðslur sínar sem orðið hafa 25 ára árið á undan. Að öðru leyti
er athyglisvert að mánaðarlegar útborganir hafa á tímabilinu janúar - mars s. I. dregist
saman um nær þriðjung og nýjustu upplýsingar benda til að sú þróun haldi áfram.

Bæði þess ár gildir hið sama, að fjöldi útborgana er ámóta frá mánuði til mánaðar en
dregst þó verulega saman yfir sumarmánuðina. Jafnframt er ljóst að þær eru að fjölda til
aðeins lítill hluti miðað við fjölda innborgana.

Að því er varðar framkvæmd skyldusparnaðarins gæti ef til vill verið til bóta að
stofnunin hefði frjálsari hendur en nú er, skv. gildandi lögum, til þess að haga henni á þann
veg sem hagkvæmast þykir hverju sinni. Núverandi fyrirkomulag, þar sem framkvæmd hans
er njörvuð niður með lögum í ef til vill of miklum smáatriðum, hefur ekki gefist vel að öllu
leyti. Því hlýtur að koma til álita að í löggjöfinni komi einkum fram meginlínurnar en síðan
verði nánar kveðið á um það í reglugerð hvernig að framkvæmdinni skuli staðið. Að öðru
leyti liggur ljóst fyrir að brýna nauðsyn ber til að styrkja mjög framkvæmd sparnaðarins,
enda er unnið að því nú, m. a. á grundvelli skýrslu frá Hagvangi hf. sem fenginn var til að
gera tillögur um breytta og bætta tilhögun þessara mála. Í tengslum við það er rétt að
eftirfarandi komi fram:

a) Endurgreiðsluheimildir skv. e-lið 5. gr. og 1. mgr. 7. gr. núgildandi reglugerðar, nr.
193/1983, hafa haft í för með sér mjög háar endurgreiðslur, þegar á allt er litið. Flestar
þessar heimildir eru aðeins fárra ára gamlar og auk þess í höndum annarra aðila en þessarar
stofnunar þótt hún eigi að bera ábyrgð á innlánsdeildinni og framkvæmd skyldusparnað-
arins.

b) Brýnt e"rað tryggja það betur en nú er gert að örugglega rétt vottorð liggi fyrir þegar
óskað er eftir endurgreiðslu skyldusparnaðarfjár. Er nú unnið að endurbótum á því.

e) Til álita hlýtur að koma að stofnunin áskilji að spai-ifjáreigendur segi upp
innlánsreikningum sínum með t. d. 4-5 daga fyrirvara, eins og altítt mun vera í öðrum
innlánsdeildum þegar svipað stendur á, í stað þess sem nú er að inneignir á þeim eru
greiddar fyrirvaralaust.

Þetta eru nokkur þau atriði sem nú er unnið að athugun á, jafnframt því sem á ýmsan
annan hátt er unnið að styrkingu sparnaðarins um þessar mundir.

Þessu máli er hér með komið á framfæri við yður. Jafnframt skal yður tjáð að stofnunin
er að sjálfsögðu reiðubúin til að veita yður allar nánari upplýsingar eftir því, sem um verður
beðið.

Með virðingu.
Sigurður E. Guðmundsson.

V.iðaukar:

1. Hreyfingar skyldusparnaðarfjár á árinu 1983 og 1984, dags. 19. apríl 1984.
2. Endurgreiðslur skyldusparnaðarfjár á fyrstu 3 mánuðum áranna 1983 og 1984, dags. 19.

apríl 1984.
3. Sundurliðun innstæðu sparifjár eftir aldri, dags. 31 des. 1982.

Viðauki 1.

Hreyfingar skyldusparnaðarfjár í innlánsdeild Byggingarsjóðs ríkisins á árinu 1983.

Innborganir Fjöldi Útborganir Fjöldi Saldó kr. 553 lI41 Ih1.5h

Janúar. 34716093,05 54707 27 999 969,02 2807 551 476 800.65
Febrúar 46921 529,25 53706 30351 53l1.83 2 %3 568 04h 7l10.07
Mars 48481 780,28 53 122 24 735 lI44.39 2501 SlII 7lJ2 h25.%
Apríl 58 159915,48 53581 13 584 8l1l1,\0 I lI37 h31 3h7 h42.34
Maí 66214439.00 54 143 23 184 623.25 I 6112 674 365 092.3l1
Júní 85 946091.92 62339 23 807 579,46 I 405 736 535 lI71.25
Júlí . 79721 626.18 68183 23046 lI13.66 I 317 7113210 683.77
Ágúst .. 86562074,72 69793 26 536 453.h3 1424 853 203 lI38.46
September .. \08514936,48 63899 38335750.81 2761 lJ23 415 4l10.53
Október 42318709,00 59413 49 508 372,04 3833 lII6 125 827.4l1
Nóvember .. 55 363 047,61 58544 37612337.34 32°7 1066803 456.15
Desember ... 47 800 930.52 58787 35 650 258.68 2867 lI46 127 20ll.60

710 217 28804
+ Vextir 16 lI83 670,47

Saldó 31. des. 1983: %3 IlO 880.07

Hreyfingar skyldusparnaðarfjár í innlánsdeild Byggingarsjóðs ríkisins á árinu 1984.

Innborganir Fjöldi Útborganir Fjöldi Saldó kr. 763 110 880,07

Janúar ........ 33 586 890,12 55489 66 227 720,22 2903 930470049.97
Febrúar .... 29598716,42 54253 54270500.55 3216 90S 798 265.84
Mars ....... 30497021.61 54680 46 632 728.50 2536 889662 558.95

Viðauki 2.

V/aldurs
-hjúskapar
-skólanáms
-iðnnáms.
- fjárhagsbyrða
-veikinda.
-ómegðar
- andláts/brottfarar
- kaupa á húsnæði .
-annars

Endurgreiðslur skyldusparnaðarfjár .
Árið 1983. Janúar - Febrúar - Mars.

kr. 24 265 þús. 28,21%
kr. 4484 þús. 5,39%
kr. 17 332 þús. 20,86%
kr. 889 þús. 1,07%
kr. 8045 þús. 9,68%
kr. 321 þús. 0,38%
kr. 3 827 þús. 4,60%

. . . . . . . . . . kr. 666 þús. 0,81%
kr. 22637 þús. 27,25%
kr. 606 þús. 0,73%

Samtals kr. 83072 þús.

Endurgreiðslur skyldusparnaðarfjár .
Árið 1984. Janúar - Febrúar - Mars.

V/aldurs . . . . . . . . . . . . . . . . . kr. 41 923 þús. 25,08%
- hjúskapar kr. 8663 þús. 5,18%
-skólanáms kr. 32551 þús. 19,47%
-iðnnáms .. kr. 1 960 þús. 1,16%
- fjárhagsbyrða ............. kr. 18643 þús. 11,15%
-veikinda kr. 876 þús. 0,54%
-ómegðar kr. 9569 þús. 5,72%
- andláts/brottfarar . kr. 1 176 þús. 0,70%
- kaupa á húsnæði .................. kr. 51 296 þús. 30,69%
-annars kr. 472 þús. 0,28%

Samtals kr. 167 128 þús.

Viðauki 3.

Skyldusparnaður.
Sundurliðun innstæðu eftir aldri 16-26 ára.

Aldur Innstæða Fjöldi Fjöldi í hreyfingu 1982

15 ára og yngri 173 362,81 109 95
16 ára 7 184819,69 1654 1638
17 ára 30548401,63 3391 3269
18 ára 51275327,74 3849 3342
19 ára 66895819.16 4061 3384
20 ára 72 654 508,85 4017 3 151
21 árs 71 474961.27 3731 2732
22 ára 62551 090,82 3650 2487
23 ára 57521 764,91 3368 2 127
24 ára 47 529 323,19 2814 1 688
25 ára 41 046964,76 2515 1447
26 ára 22231 334,27 2024 1 191

27 ára og eldri 10528988,71 4796 1 196
Annað 3 144008,81 794 385

Samtals 544 760 676,62 40773 28 132

